
Наша  вядомая вну была заснавальнiцай многiх навуковых школ i 

тэхнiчных распрацовак, якiя дапамаглi развiццю рэспублiкi i СССР, шмат у 

чым была першапраходцам. 

У БПI-БДПА-БНТУ за больш чым 100 гадовы перыяд iснавання 

працавала цэлае сузор’е вялiкiх вучоных. Аб адным з iх хочацца напiсаць. 

Буйны  вучоны ў вобласцi апрацоўкi металаў цiскам, Cяргей Iванавiч 

Губкiн нарадзiўся 27 жнiўня 1898 года ў Пецярбургу, ў сям’i настаўнiка 

Iвана Мiхайлавiча Губкiна, пасля стаўшага выдатным вучоным – геолагам, 

акадэмiкам i  вiце - прэзiдэнтам АН СССР, з 1920 г. – прафесарам, а з 

1922 г. – рэктарам Маскоўскай Горнай Акадэмii.  

У 1932 г. па матэрыялах лекцый  I.М. Губкiна быў створаны адзiн з 

першых у СССР падручнiкаў, аб якім  ён пiсаў «выкладаў галоўныя 

пытаннi  нафтаведання i меў назву «Вучэнне аб нафце»»  [1,c.464].  

Ён даследаваў нетры паўвострава Апшэрон, гразевыя вулканы 

Азербайжана  i г.д. Чалавек быў настолькi дзейсны, што здзiўляешся, як 

усё, што ён паспеў здейснiць умясцiлася ў адно жыццё. Яго жыццё i 

навуковая дзейнасць былi прыкладам пераймання для яго сына – Сяргея 

Iванавiча Губкiина. 

Будучы вядомы вучоны скончыў у 1917 г. гiмназiю i паступiў на 

караблебудаўнiчае адзяленне Петраградскага палiтэхнiчнага iнстытута. 

Але давучыцца яму не ўдалося. 

Грамадзянская вайна, якая адбылася пасля кастрычнiцкай рэвалюцыi, 

была сапраўднай трагедыяй для краiны. Яна рэзка падзялiла грамадства ў 

страшным ваенным канфлiкце. Сяргей Губкiн прыняў у iм удзел, ваюячы 

на баку белай армii [1,c.464]. Доўгi час, да 1921 г. ён знаходзiўся ў 

эмiграцыi, ў прыватнасцi, жыў у Праге, пакутваў. Трэба прызнаць,што 

гэтую частку свайго жыцця Сяргей Iванавiч не любiў афiшыраваць. У яго 

бiяграфii аб гэтым часе вельмi мала напiсана. Так, напрыклад, матэрыялаў 

аб тым, як ён змог вярнуцца на радзiму аўтар артыкула не знайшла. 

Толькi ў 1923 г. Губкiн змог працягнуць адукацыю ў Маскоўскай 

Горнай Акадэмii, якую перапынiла вайна. МГА Сергей Iванавiч скончыў у 

1928 г. i паступiў у аспiрантуру ў сваей Альма-матэр. Скончыўшы  

аспiрантуру ў 1930 г. ён працаваў у Маскоўскiм iнстытуце каляровых 

металаў i золата, ў пачaтку дацэнтам, а потым прафесарам, узначальваў 

кафедру апрацоўкi металаў цiскам, якую ён арганiзаваў  [2,c.15]. 

СССР у 30-я гады перажываў эканамiчны ўздым, развiвалась сельская 

гаспадарка, будавалась вялiкая колькасць фабрык i заводаў 

машынабудаўнiчага i г.д. профiляў. Краiне патрэбны былі прарыўныя 

распрацоўкi, новыя рашэннi i  вялiкая колькасць iнжэнерных кадраў. 

Не абыякавасць да жыцця маладога навукоўца садзейнiчала таму, што 

ён прыняў непасрэдны ўдзел у распрацоўке тэхналогii гарачай штампоўкi 

легкiх металаў на заводах авiацыйнай прамысловасцi. Гэтая распрацоўка 

была вельмi запатрабавана ў самалётабудаваннi маладой дзяржавы. 

У цяжкае ваеннае лiхалецце Сергей Iванавiч быў у эвакуацыi, але i там 

ён ўнес вялiкi ўклад у перамогу. Губкiн узначальваў кафедру апрацоўкi 

металаў цiскам у Казахскiм горна-металургiчным iнстытуце. У 1943 тодзе, 

калi вайна не была яшче скончана, вядомы навуковец вярнуўся у 

Маскоўскi iнстытут каляровых металаў i золата i актыўна ўключыўся ў 

навуковую i педагагiчную дзейнасць.  

У пасляваенны перыяд краiна цяжка ўздымалась з руiн – аднаўлялась 

сельская гаспадарка i прамысловасць. У гэтыя гады Губкiн быў вельмi 

вастрэбаваны. З 1944 па 1948 гг. ён, акрамя аснаўнай педагiчнай працы ў 

Iнстытуце каляровых металаў, працаваў у Iнстытуце металургii Акадэмii 

навук СССР,  з’яўляўся намеснiкам дырэктара Iнстытута па навуковай 

працы i кiраўнiком адзела апрацоўкi металаў цiскам. Там, пад яго 

кiраўнiцтвам правадзiлась вялiкая арганiзацыйная i навуковая праца па 

дэфармацыi спецсплаваў [3,c.254]. 

У 1948 годзе С.I.Губкiн выбiраецца правадзейным членам АН БССР. 

З таго часу i да канца свайго жыцця яго навуковая, педагагiчная i 

дзяржаўная дзейнасць праходзiлi ў Беларусi. 

У Акадэмii навук БССР ён узначалiў Фiзiка-технiчны iстытут, 

з’яўляючыся яго дырэктарам. Адначасна з гэтым Губкiн арганiзаваў 

кафедру апрацоўкi металаў цiскам у Беларускiм палiтэхничным iнстытуце. 

У гэты перыяд iм ажыццяўлялась вялiкая праграма навукова-даследчых 

работ па розным пытанням апрацоўкi металау цiскам [3,c.254]. 

Сяргей Iванавiч  Губкiн стварыў навукова-даследчыя лабараторыi па 

вывучэнню пластычнай дэфармацыi металаў ва Усерасiйскiм навукова-

даследчым iнстытуце авiацыйных матэрыялаў, Iнстытуце агульнай  

неарганiчнай  хiмii АН СССР, Iстытуце каляровых металаў i золата, 

Iнстытуце металургii АН СССР, Фiзiка-тэхнiчным iнстытуце АН БССР i  

Беларускiм палiтэхнiчным iнстытуце [4,c.74]. 

Значны ўклад С.I.Губкiн унес у тэорыю цячэння металiзаванага рэчыва, 

якая стала падставай для вывучэння тэхналагiчных працэсаў апрацоўкi 

металаў цiскам. Шырока вядомы яго разлiковыя формулы па пракатке, 

прэсаванню i штампоўке. Ён распрацаваў тэорыю дэфармацыi металаў, 

якая выявiла iнтэрвал аптымальных тэмператур пры гарачай апрацоўцы 

цiскам. 

Вялiкае значэнне для развiцця тэорыi дэфармацыi атрымала 

прапанаваная Губкiным механiчная схема дэфармацыi, якая аблегчыла 

аналiз працэсаў пластычнага змянення формы цел. Ён прапанаваў таксама 

метад фотапластычнасцi, якi дапамог вывучыць напружаны стан пры 

пластычным цячэннi рэчыва. 

Актыўная жыццёвая пазiцыя Губкiна выражалася i ў яго педагагiчнай 

працы ў БПI. Сяргей Iванавiч падрыхтаваў вялiкую колькасць 

квалiфікаваных навуковых супрацоўнiкаў. У нашай вучэбнай установе, 

вядомы вучоны арганiзаваў цэлую навуковую школу. Пад яго кiраўнiцтвам 

забаранiлi дысертацыi больш 70 челавек [4,c.200]. Ён быў членам шэрагу 

камiсiй ў прынамсi ВАК. Сяргей Iванавiч з’яўляўся аўтарам больш чым 

200 навуковых прац, у тым лiку 8 манаграфiй. 

Навуковая дзейнасць С.I.Губкiина была ацэнена дзяржавай. Ён быў 

узнагароджаны ордэнам Працоўнага Чырванага Сцяга (1949г.) i медалямi 

Савецкага Саюза. У 1954 годзе Губкiн стаў заслужаным дзеячэм навукi i 

тэхникi БССР. Памёр вядомы вучоны 8 верасня1955 года.  

БНТУ памятае, якой уклад унес Сяргей Iванавiч у развiццё нашага  

ўнiверсiтэта. На механiка-тэхналагiчным факультэце iснуе кафедра 

«Машыны i  тэхналогiя апрацоўкi  металаў цiскам», якая носiць iмя Сяргея 

Iванаiча  Губкiна. 

